
GOUVÈNÈ CUOMO ANONSE YON ENPAK EKONOMIK $102,1 MILYON KI SOTI NAN CHANPYONA PGA 

2013 LA  

 

Plis pase 225.000 moun te patisipe nan evenman gòf prestijye sa, sa ki ede bay yon depasman 25% sou 

premye pwojeksyon ekonomik yo.  

 

Gouvènè Andrew M. Cuomo te anonse jodi a 95yèm Chanpyona PGA nan Oak Hill Country Club la te gen 

yon enpak ekonomik $102,1 milyon sou rejyon Rochester a, sa ki depase premye pwojeksyon yo de $78 

milyon. Plis pase 1.800 dyòb tanporè, tan pasyèl oubyen plentan te kreye pou sipòte kantite fanatik gòf 

ki te vini yo, sa ki te depase premye prediksyon 1.127 jyòb yo.  

 

“Pandan ete a, New York te resevwa yon seri evenman touristik entènasyonal ki te jenere aktivite 

ekonomik ak eksitasyon nan tout Eta a,” te deklare Gouvènè Cuomo. “Rochester te sou yon sèn 

entènasyonal ak 95yèm Chanpyona PGA a, ki te atire fanatik gòf ki soti tout kote nan monn lan epi te 

rapote yon kokenn boustè ekonomik pou rejyon an nan depans touris ak dyòb. Ak akò yo fenk anonse 

pou òganize 101yèm Chanpyona PGA a ak 45yèm Ryder Cup la nan pwòp Bethpage Black New York la 

bon nouvèl yo pral kontinye ap vini.” 

 

“Oak Hill ak Rochester te fè yon travay estraòdinè pou resevwa chanpyona PGA a pandan ete a epi 

montre tout sa Finger Lakes ak Eta New York gen pou yo ofri,” te deklare Gouvènè Adjwen  Robert J. 

Duffy. “Mwen remèsye Gouvènè Cuomo pou inisyativ li pou sipòte yon tant Taste-NY, ki prezante plis 

pwodi eta nou an epi te youn nan espas pi vizite nan Oak Hill. Enpak ekonomik $102,1 milyon chanpyona 

nan rejyon an te jenere a se bèl nouvèl epi m espere jwenn opòtinite adisyonèl pou Rochester klere nan 

evenman spò pwofesyonèl.” 

 

Greater Rochester Enterprise (GRE), yon òganizasyon devlopman ekonomik, te konsantre sou fè 

pwomosyon rejyon Greater Rochester kòm yon konte pou fè konpetisyon ak kwasans, te mennen etid 

enpak ekonomik lan. 

 

“Enpak ekonomik pozitif sa se yon omaj pou anpil òganizasyon onivo eta ak lokal ki te kolabore pou 

òganize evenman gòf prestijye nan dimansyon sa,” te deklare Prezidan ak Direktè Jeneral GRE, Mark S. 

Peterson. “Rejyon an te parèt bèl, epi nou pa ta ka pi kontan pase sa ak kokenn benefis evenman sa te 

jenere pou kominote nou an.” 

 

Apeprè 225.000 spektatè te patisipe nan 95yèm Chanpyona PGA,ki te  fè pati Taste NY Experience ki te 

konsevwa pou montre manje ak bwason nivo mondyal New York pou piblik entènasyonal evenman an. 

Pami vizitè sa yo, angwo 70.000 moun te soti omwen nan yon distan 100 mil ak Rochester (ki pa lokal) – 

sa ki te jenere apeprè 5.000 rezèvasyon otèl nan yon to mwayen $600 pou chak sejou.. Nan sa ki 

konsènen yon pi gwo enpak ekonomik ki te soti andeyò zòn Rochester a, moun ki te gen tikè ki pat pou 

zòn lan te depanse $58.218.750 anviwon pandan Chanpyona a, si ki sippoze $345 depans pou chak 

spektatè nan yon jounen (san bliye vant tikè, depans otèl, depans restoran, pri transpò ak depans 

machandiz ak konsesyon). 

 

Wap jwenn vèsyon konplè etid enpak ekonomik Chanpyona PGA a isit la. 

 

Ryan Cannon, direktè chanpyona pou 95yèm Chanpyona PGA a, te di konsa, “Chanpyona PGA 2013 la 

montre li se yon lòt chapit mèveye nan gwo chanpyona gòf pou tout rejyon an. Enpak imen, charitab, ak 

ekonomik masif ak pozitif chanpyona a se rezilta efò Oak Hill Country Club, volontè nan chanpyona a, 

Konte Monroe, Vil Rochester, Vil Pittsford ak, pou fini, tout eta New York kap travay pou maksimize 

potansyèl gwo final sezon an. Nou kontan anpil ak rezilta enpak ekonomik yo menm jan tou ak tout 

Chanpyona PGA 2013 la.” 

 

Senatè Eta a, Mike Nozzolio, te di konsa, “Anplis, gòf fòmidab la, Eta New York te  sponsorize yon tant 

‘Taste NY’ ki te montre meyè diven, manje ak pwodi agrikòl  New York. Plis pase 100 vandè te patisipe 

epi te ede pote yon gwo konsyantizasyon nan sektè diven ak manje kap devlope nan Eta New York.” 

 

Manm Asanble Eta Joseph D. Morelle te di konsa, “95yèm Chanpyona PGA a te yon chans pou kontre 

kominote nou an se yon destinasyon nivo mondyal pou kalte evenman sa yo, epi kounye a nou ka wè 

benefis vizib maketin agresis rejyon an. Nou depase atann nan yon maj nou pa te espere, sa se yon bon 

nouvèl anpil, epi se prèv nou ka fè konpetisyon epi reyisi sou plan nasyonal ak mondyal. Mwen konnen 

nou tout gen rekonesans pou PGA a epi nou satisfè ak rezilta estraòdinè sa. 

 

Chèf Egzekitif Konte Monroe Maggie Brooks, te di konsa, “Ananke kay esperyans gòf nivo mondyal, yon 

sektè sèvis san parèy, ak fanatik debòde, Chanpyona PGA 2013 la te montre lemonn sa nou genyen pou 

ofri isit nan Konte Monroe. Enpak ekonomik plis pase 225.000 spektatè ki te vizite Oak Hill pou 

Chanpyona PGA 2013 te jenere a se vreman yon omaj pou abitid siksè kominote a genyen nan travay 

nan tèt ansanm pou òganize sèten nan tradisyon gòf ki pi onore depi tout tan.” 

 

Majistra Vil Rochester a, Thomas Richards, te di konsa, “Dènye chif sa yo montre enpak ekonomik 

Chanpyona PGA pa gen lòt kalifikasyon pase enkwayab. Li klè Rochester se meyè destinasyon pou fanatik 

spò epi pote Chanpyona PGA a nan  Rochester te yon efò rejyonal nou kapab fyè nou te patisipe nan li.” 

Marty Glavin, Prezidan Jeneral pou 95yèm Chanpyona PGA a, te di konsa, “Oak Hill te kontan anpil pou 

reyisit jeneral Chanpyona a ak nan ki pwen sipò tout rejyon an te bay la te pozitif. Kowoperasyon tout 

rejyon an te bay sektè gòf la  yon lòt semèn san parèy nan Gwo Chanpyona gòf. Espwa nou se kontinye 

atire fiti chanpyona gòf entènasyonal nan Oak Hill pou anpil ane kap vini yo.” 

 

Prezidan ak Direktè Jeneral, Visit Rochester, Don Jeffries, te di konsa, “Zòn Rochester toujou ap jwi 

espozisyon mondyal li te benefisye nan PGA a. Nou wè anpil moun kap revizite Rochester se moun ki te 

vin isit pou wè gòf la epi te dekouvri jan Rochester ak Finger Lakes se yon bèl destinasyon.”  

